Komponenta 1. Razvoj organizacionih kapaciteta organizacija civilnog društva (OCD)

Trening za fasilitatore – Alati za procjenu organizacionih kapaciteta OCD
Regionalni centar za životnu sredinu/okoliš za Centralnu i Istočnu Evropu (REC) i Švedska međunarodna agencija za razvoj i saradnju (SIDA) su u aprilu 2006. godine pokrenuli ambiciozan projekat nazvan SECTOR, koji pruža podršku razvoju organizacionih kapaciteta organizacija civilnog društva (OCD). Podrška je usmjerena na OCD u oblasti žaštite životne sredine/okoliša u Jugoistočnoj Evropi.


Kroz ovaj program REC, između ostalog, obezbjeđuje pomoć OCD-ima u osnaživanju njihovih kapaciteta u svakoj pojedinoj zemlji regiona, kroz sljedeće oblike podrške:

· samostalna organizacijska procjena OCD uz pomoć fasilitatora, 

· pomoć pri oblikovanju razvojnog plana OCD, i 

· određenom broju OCD dodjeljuju se finansijska sredstva za djelimičnu realizaciju odabranih prioriteta njihovog razvojnog plana.

REC je u Beogradu, organizovao trening za fasilitatore u okviru projekta SECTOR, komponente “Razvoj organizacionih kapaciteta OCD (organizacija civilnog društva)” koji se održao u prostorijama REC CO Srbije 5. i 6. juna 2008. godine. Treningu je prisustvovalo ukupno 8 učesnika od čega su tri fasilitatora iz BiH, tri fasilitatora iz Srbije i dva fasilitatora iz Crne Gore. Pored fasilitatora treningu su prisustvovali dva predstavnika REC CO BiH, jedna predstavnica REC CO Srbija, voditelj projekta gos. Robert Atkinson i ekspert Pascal Lardinois.

Učesnicima treninga predstavljen je projekat SECTOR u Srbiji i BiH, te njegove komponente koje su predstavili Zorica Korać REC CO Srbija i Đorđe Vojinović REC CO BiH. 

Nakon prezentacije projekta SECTOR, gos. Robert Atkinson je predstavio alate za organizacijsku procjenu, sa osnovnim principima, ciljevima, procesima i proizvodima nakon čega je uslijedila diskusija sa učesnicima. Nakon kraće diskusije propraćene pitanjima i odgovorima, nastavilo se sa prezentacijom alata i metoda za prethodnu procjenu organizacije i moguće scenarije, a uslijedila je prezentacija i vježba za samoprocjenu organizacije, prikupljanje i bilježenje podataka. 

U drugom dijelu prvog dana treninga za fasilitatore, učesnici su bili podijeljeni u dvije grupe koje su imale zadatak da kroz vježbu izrade listu izjava samoprocjene nakon čega je uslijedila diskusija i dalja pojašnjenja samog procesa. 

Drugi dan treninga je navećim dijelom bio fokusiran na alate pomoći pri izradi Razvojnog plana organizacije što je i cilj čitavog procesa razvoja organizacijske održivosti. Predstavljene su tabele za popunu podataka u okviru izrade Razvojnog plana, te je urađena simulacija izrade plana na osnovu predstavljene studije slučaja. 

Fasilitatori su dobili jasne instrukcije kako da usmjere proces izrade Razvojnog plana a da bude baziran i usklađen sa izjavama iz prethodne i samoprocjene organizacije. Ove vježbe, kao i diskusija su imale za cilj da fasilitatorima približi čitav proces rada sa organizacijama te predstavi moguće scenarije i primjere kako bi što bolje mogli da odgovore zadatku koji se postavlja pred njih. 

U narednom periodu fasilitatori će u saradnji sa REC CO BiH i organizacijama koje su se prijavile za program procjene,  organizovati prethodnu procjenu organizacionih kapaciteta, na osnovu čega će se utvrditi konačna spremnost i želja organizacija da pristupe čitavom procesu koji podrazumijeva samoprocjenu  organizacionih kapaciteta i izradu razvojnog plana organizacije. Proces će uz pomoć fasilitatora voditi članovi OCD kroz raspravu, u njihovom uobičajenom radnom okruženju, nakon čega će OCD oblikovati svoje razvojne planove čiji osnovni cilj jeste dugoročna održivost OCD. Ovaj dokument će se bazirati na rezultatima istraživanja OCD koje je sprovedeno u okviru programa SECTOR. 

Po izradi razvojnih planova jedan broj organizacija će dobiti jednokratnu finansijsku podršku u sklopu projekta SECTOR za realizaciju dijela svog razvojnog plana, što bi direktno unaprijedilo rad organizacija i povelo ih u pravcu održivosti. Odabrane OCD primiće finansijsku podršku i dodatnu podršku za osposobljavanje, praćenje i procjenu svog rada. Ova faza će trajati maksimalno 12 mjeseci, a tematska radna grupa REC-a pomno će pratiti realizaciju pojedinih razvojnih planova i pritom osigurati stalnu podršku OCD-ima.

